
Si ou poko gen laj 16 ane, paran ou oswa responsab legal
ou fèt pou ranpli SEKSYON KONSANTMAN (CONSENT
SECTION) ki nan paj 2 MV-44.

N ap detèmine ki frè egzat pou peye a lè w ap aplike pou kat
ID a. Frè mwayen yo se $9 - $10 pou kat pou 4 ane, ak $13-
$14 pou kat pou 8 ane. Moun ki aplike yo ki gen SWA laj 62
ane oswa plis OSWA k ap resevwa avantaj SSI ap resevwa
yon kat pou 10 ane pou $6.50. Moun ki aplike yo ki gen
ALAFWA laj 62 ane oswa plis OSWA k ap resevwa avantaj
SSI ap resevwa yon kat pou 10 ane pou gratis.

Ou fèt pou prezante yon orijinal papye maryaj Etazini oswa yon
orijinal papye divòs Etazini oswa yon dekrè chanjman non tribinal te
ba ou, oswa 6 pwen ID ki nan nouvo non ou. Gen yon frè $12.50 pou
peye pou nou travay sou dokiman ou pou lisans ak pèmi, yon frè $5
pou peye pou kat ID ki pa lisans chofè (pa gen frè pou peye pou yon
kat ID si ou gen laj 62 ane oswa plis AK si w ap resevwa avantaj SSI).

Frè pou peye a se $17.50 pou ranplase yon lisans oswa yon
pèmi. Frè pou peye a se $8.00 pou yon kat ID valab ki pa lisans
chofè pou swa 4 ane oswa 8 ane. Pou yon kat ID ki pa lisans
chofè pou 10 ane frè pou peye a se $6.50 (pa gen frè pou peye si
ou gen laj 62 ane oswa plis EPI si w ap resevwa avantaj SSI).

Si yo vòlè lisans ou oswa pèmi ou oswa si li detwi akòz yon
krim, pote fòm MV-78B ajans lapolis ranpli oswa yon lèt ajans
lapolis bay (nou ka anile frè a pou lisans oswa pèmi yo, men pa
pou kat ID ki pa lisans chofè).

Nou ka anile tès alekri a ak tès pratik la pou ou si ou gen yon
lisans lòt eta ki valab oswa ki ekspire depi dènye 12 mwa
yo. Lisans lòt eta a fèt pou te anvigè pou pandan sis (6) mwa
pou kalifye pou anilasyon tès. Ou fèt pou remèt nou lisans
lòt eta a pou ka jwenn yon nouvo lisans New York.

Nou ka pa kite ou fè tès alekri a si ou te pase dènye tès la
depi 2 ane. Si pèmi ou te ekspire depi plis pase 2 ane, ou fèt
pou aplike pou yon nouvo pèmi. Gade sa ki endike anwo a.

Depatman Veyikil-a-Motè Eta New York
FASON POU APLIKE POU YON:

Pèmi Apranti Lisans Chofè Kat ID ki pa Lisans Chofè

(Tanpri gade paj 2 pou jwenn eksplikasyon yo)

Nòt: Pou jwenn yon Lisans Chofè Amelyore (EDL), gen lòt prèv ki obligatwa pou montre ou se sitwayen ameriken epitou pou montre w ap Viv
nan Eta New York. Gade fòm MV-44.1EDL pou aplike.

LÒT ENFÒMASYON 
Ou ka gen pou peye yon frè MCTD, ki baze sou konte

kote w ap viv la (gade paj 2)

Nouvo chofè yo ap resevwa yon pèmi ki kapab valab pou
plis pase yon ane. Frè pou peye a gen ladan yon frè
aplikasyon $10.00, yon fè $12.50 pou travay sou dokiman
ou, ak yon frè lisans lan—total la p ap pi plis pase $120.00

Nòt: Sa aplike tou si lisans ou oswa pèmi ou ekspire depi plis pase 2 ane.

Nòt: Si w ap aplike pou yon CDL, gade fòm MV-44.5

Ou fèt pou gen yon pèmi apranti, epi ou fèt pou pase tès aptitid
la sof si w ap chanje yon lisans Klas D pou klas E. Gen yon frè
$40.00 pou peye pou tès aptitid la si ou vle yon Klas A, B, C
oswa C ki pa CDL (gade paj 2). W ap gen yon lòt frè pou peye
pou amannman si ou chanje lisans pou yon klas siperyè.

Si lisans ou/Kat ID ou te ekspire depi plis pase 2 ane, ou fèt
pou aplike pou yon nouvo pèmi apranti/Kat ID.

Si w ap renouvle yon CDL, gade fòm MV-44.5

Si ou gen laj 17 ane, pote Sètifika Patisipasyon ou nan
Edikasyon Chofè (MV-285). Gen yon frè $5.00 pou peye
pou tranzaksyon an.

EKSPLIKASYON
KOtE POu JwENN Fòm YO
Fòm ki endike anba la yo disponib nan nenpòt biwo Veyikil-a-Motè ak nan sitwèb www.dmv.ny.gov: MV-44 (Aplikasyon pou Lisans Chofè oswa
pou Kat ID ki pa pou Chofè), ID-44 (Prèv Idantite), ak MV-44.5 (Egzijans Federal pou Moun ki Aplike pou Jwenn Lisans Chofè Komèsyal). 

EGzIJANS POu tèS VIzYON
Lwa Eta New York egzije pou ou pase yon tès vizyon lè ou aplike pou premye fwa pou yon lisans chofè ak lè ou bezwen renouvle yon lisans. Ou kapab
fè yon tès vizyon nan nenpòt biwo Veyikil-a-Motè oswa ou kapab fè tès vizyon ou nan biwo youn nan founisè sa yo: yon doktè ki gen lisans, yon asistan
doktè, yon enfimyè diplome, enfimyè pratisyen, oftalmolojis, optisyen, famasyen ki antre nan Rejis Vizyon (Department of Motor Vehicles, DMV),
anplwaye ki anba sipèvizyon nenpòt nan founisè sa yo, ak anplwaye òganizasyon ki gen otorizasyon Depatman Veyikil-a-Motè Eta New York pou bay
tès vizyon an. Si ou pran sèvis youn nan founisè sa yo, founisè a ap swa voye rezilta tès vizyon ou ba DMV sou fòm elektwonik oswa l ap ba ou yon
fòm rapò tès vizyon konplè (MV-619) pou soumèt ba DMV.

PI PItI LAJ POu APLIKASYON AN
Ou dwe gen omwen laj 16 zan pou aplike pou yon lisans chofè. Si ou gen laj 16 zan oswa laj 17 ane, konsantman paran ou obligatwa. Konsantman
paran ou pa obligatwa si ou gen laj 17 ane epi si ou gen Sètifika Patisipasyon ou nan Edikasyon Chofè (fòm MV-285). Ou kapab aplike pou yon kat
idantifikasyon ki pa lisans chofè si ou poko gen laj 16 ane, epitou si ou gen konsantman paran ou.

FRè DIStRI tRANSPò mEtwOPOLItEN POu VwAYAJè (mEtROPOLItAN COmmutER tRANSPORtING DIStRICt mCtD)
Lè ou aplike pou yon lisans chofè pou premye fwa, oswa lè ou bezwen renouvle yon lisans, w ap peye frè MCTD lè w ap viv nan youn nan
konte sa yo: Bronx, Kings, New York, Queens, Richmond, Dutchess, Orange, Putnam, Rockland, Westchester, Nassau,  oswa Suffolk.

PEmAN FRè YO
Ou kapab peye frè a avèk yon chèk oswa yon chèk postal (money order) peyab sou non “Commissioner of Motor Vehicles”
(Manm Komisyon Veyikil-a-Motè). Tout biwo Veyikil-a-Motè yo aksepte lajan kach ak kat kredi prensipal yo.
EGzIJANS POu mONtRE KAt SEKIRItE SOSYAL Ou
Ou dwe montre Kat Sekirite Sosyal ou: lè ou aplike pou premye fwa pou yon pèmi, lisans chofè oswa kat ID Eta New York; lè w ap renouvle kat ID
ou; lè pèmi ou, lisans ou oswa kat ID ou ekspire depi plis pase dezan; lè DMV pa gen dosye nimewo sekirite sosyal ou. Si ou pa kalifye pou gen
yon Kat Sekirite Sosyal, ou dwe soumèt yon lèt ou resevwa nan Administrasyon Sekirite Sosyal (Social Security Administration, SSA) yo te ba ou
nan 30 jou ki vini apre dat aplikasyon ou nan DMV; lèt la dwe endike ou pa kalifye pou yon gen yon kat. Ou dwe soumèt tou dokiman Depatman
Sekirite Teritwa SSA te itilize pou detèmine ou pa kalifye. 

KONDISYON VEtERAN
Si ou se yon veteran Fòs Lame Etazini ki te jwenn dechaj avèk lonè, ou ka kalifye pou mo “VETERAN” enprime sou bò devan dokiman ou ki gen
foto ou kounye ak pidevan san ou pa peye lajan pou sa (w ap gen pou peye frè pou tout tranzaksyon regilye yo). Ranpli fòm MV-44 oswa
envitasyon pou renouvle dokiman ki gen foto ou, koche kaz pou kondisyon veteran an, epi pote fòm ou ranpli a nan yon biwo DMV ansanm avèk
prèv dechaj avèk lonè a (DD-214, DD-215, WD AGO 53, WD AGO 55, WD AGO 53-55, NAVPERS 553, NAVMC 78PD, ak NAVCG 553, oswa
“Enlisted Separation Paper”). Si nou apwouve aplikasyon, n ap voye ba ou yon nouvo dokiman ki gen foto ou epi ki gen mo “VETERAN” enprime
sou devan dokiman an pa lapòs. 

KALIFIKASYON POu LIFEtImE ADVENtuRE
Si ou gen yon Sètifika Sekirite Kanotye ak/oswa youn oswa plis lisans avi yo te ba ou nan Depatman Pwoteksyon Anviwònman [Department
of Environmental Conservation (DEC)], ou kapab aplike pou gen ikòn korespondan (yo) enprime sou dokiman foto amelyore ou. Men kèk nan
lisans avi sa yo: Espòtif (ki vle di “Avi” apre 1ye fevriye 2014), Ti/Gwo Jwèt (ki vle di “Lachas” apre 1ye fevriye 2014), Lachas avèk Flèch,
Pyèj, Zam pou Chaje nan Bouch Zam nan, Lapèch. Lè w ap ranpli fòm MV-44, ekri kalite kalifikasyon avi (yo) ou genyen an nan kaz “Other
Change” (Lòt Chanjman). Vini avèk fòm ou ranpli a ak lisans avi orijinal ou (yo) ak/oswa Sètifika Sekirite Kanotye ou nan yon biwo DMV. W
ap gen pou peye tout frè tranzaksyon regilye yo. Si nou apwouve aplikasyon ou, n ap voye ba ou pa lapòs yon nouvo dokiman ki gen ikòn (yo)
enprime sou devan an.

FASON POu ENSKRI POu VOtE OSwA POu ChANJE ADRèS Ou AVèK KOmISYON ELEKSYON YO
Ou kapab enskri pou vote oswa pou chanje adrès ou avèk Komisyon Eleksyon yo lè ou ranpli Aplikasyon Enskripsyon Elektè ki se pati
aplikasyon pou lisans chofè a oswa pou kat ID ki pa pou chofè (fòm MV-44) ak avi renouvèlman (fòm MV-2). DMV ap voye enfòmasyon ou
yo ba Komisyon Eleksyon yo.

FASON POu ENSKRI NAN REJIS Donate Life
SM DEPAtmAN SANtE EtA NEw YORK

Si ou gen laj 18 tan oswa plis, ou kapab enskri nan Rejis Donate LifeSM nan Depatman Sante (Department of Health, DOH) Eta New York oswa nan
DMV.
Ou kapab enskri nan DOH nan telefòn nan nimewo (866) 693-6667 oswa nan sitwèb www.health.ny.gov. Si ou vle gen deziyasyon donè nan
dokiman DMV ki gen foto ou, ou dwe ale nan yon biwo DMV pou mande yon nouvo dokiman ki gen deziyasyon donè a. Menm jan tou, si ou gen
dokiman DMV ki gen foto ou ki gen deziyasyon donè sou li, epi si ou vle nou retire deziyasyon an, ou dwe ale nan yon biwo DMV pou mande
yon nouvo dokiman san deziyasyon donè a. Si ou mande yon nouvo dokiman avèk oswa san deziyasyon donè a nan yon lòt tranzaksyon pou
lisans, pèmi oswa ID ki pa lisans chofè, pa gen frè siplemantè pou peye pou nou mete oswa retire deziyasyon an. Si ou mande yon nouvo
dokiman avèk oswa san deziyasyon donè a kòm yon tranzaksyon apa, frè pou peye a se $17.50. 
Ou kapab enskri nan DMV avèk fòm MV-44; li seksyon Don Ògàn ak Tisi a, answit siyen sou liy Siyati Konsantman Donè a, epi mete dat ladan.
Ou kapab enskri tou lè w ap renouvle lisans ou oswa kat ID ou; pou enskri, siyen liy Konsantman Donè a ki sou fòm renouvèlman ou (MV-2).
Siyati ou sou liy Konsantman Donè a endike konsantman legal ou pou fè don an. Sonje pou fè fanmi ou konnen ou bay konsantman legal ou pou
ou se yon donè. Lè w ap enskri nan DMV, “ORGAN DONOR” (DONÈ ÒGÀN) ap enprime devan dokiman DMV ki gen foto ou. 
Nòt: Pou retire non ou nan Rejis Donate LifeSM DOH, ou dwe kontakte DOH nan nimewo (866) 693-6667 oswa sou Entènèt nan sitwèb
www.health.ny.gov. Non ou pa sòti nan Rejis la nan pwosesis pou retire deziyasyon donè nan dokiman DMV ki gen foto ou.

LISANS KLAS C KI PA CDL
Si ou aplike pou yon lisans orijinal ki CDLC, n ap ba ou yon lisans Klas D. Men, si ou aplike pou yon apwobasyon (W) Bitasyon Agrikòl (F
oswa G) oswa Kamyon Remòkaj, n ap ba ou yon lisans ki pa CDLC jouk lè chanjman sistèm DMV a fèt.


